
 

 

                                                               

                                                                      დამტკიცებულია  სსიპ  კოლეჯი  „ერქვანი“-ს  დირექტორის 

                                                    2022  წლის  22  თებერვლის  N 24 „ო“  ბრძანებით 

 

        მუხლი  1.   პროფესიული მომზადება/გადამზადების პროგრამის მსმენელთა შეფასების    

მეთოდოლოგია 

1. პროფესიული მომზადება/გადამზადებისპროგრამების მსმენელთა შეფასება ითვალისწინებს მხოლოდ 

ჩათვლის პრინციპებზე დაფუძნებული (კომპეტენციების დადასტურებაზე დაფუძნებული) სისტემის 

გამოყენებას და უშვებს შემდეგ ორი ტიპის შეფასებას: 

 სწავლის შედეგი დადასტურდა 

 სწავლის შედეგი ვერ დადასტურდა 

2. გამოუცხადებლობის ან უარყოფითი შეფასების მიღების შემთხვევაში, მსმენელს უფლება აქვს მოითხოვოს 

სწავლის შედეგის მიღწევის განმეორებითი შეფასება ერთჯერ, წერილობით. განმეორებითი შეფასება 

შეიძლება განხორციელდეს პროგრამის სასწავლო პროცესის დასრულებიდან 5 სამუშაო დღის ვადაში. 

3. განმეორებითი შეფასების მოთხოვნა უნდა მოხდეს წერილობითი ფორმით (განცხადება) შედეგის დადას-

ტურების 5 დღიანი ვადის პირველ 3 დღეში. 

4. აღნიშნულ ვადაში შესაბამისი შედეგის დაუდასტურებლობის ან გამოუცხადებლობის შემთხვევაში, 

მსმენელი ვერ იღებს უფლებემოსილი დაწესებულების მიერ გაცემულ დოკუმენტს-სერტიფიკატს, რომელიც 

ადასტურებს პირის მიერ პროფესიული მომზადების/გადამზადების პროგრამით გათვალისწინებული 

სწავლის შედეგის მიღწევას. 

5.სწავლის შედეგების შეფასება განხორციელდება პროფესიული მომზადება/გადამზადების პროგრამების 

შესაბამისად. შეფასება შესაძლებელია როგორც ყოველი სწავლის შედეგის ბოლოს,  ასევე პროგრამის 

დასრულებისას. 

6. შეფასების მიმართულებები/შეფასების მეთოდები მოცემულია  შესაბამის პროფესიულ მომზადე-

ბა/გადამზადების პროგრამაში. 

7. იმ პროფესიული მომზადება/გადამზადების პროგრამებში, რომლის ზოგიერთი სწავლის შედეგი მიიღწევა 

რეალურ სამუშაო გარემოში (სასწავლო საწარმოშო/კომპანიაში) მისაღწევი სწავლის შედეგის შეფასებას 

ახორციელებს გამოყოფილი  ინსტრუქტორი.  

8. პროფესიული მასწავლებელი/ინსტრუქტორი  შეფასებასთან დაკავშირებულ მონაცემებს/მტკიცებულებებს  

და მათ საფუძველზე შედგენილ უწყისებს, პროგრამის დასრულებიდან არაუმეტეს 2 კალენდარული დღისა, 

გადასცემს კოლეჯის სასწავლო პროცესისა და სასწავლო საწარმოო პრაქტიკის მენეჯერს. 



 

 

 

9. შეფასებასთან დაკავშირებული მონაცემები/მტკიცებულებები ინახება 3 წელი,  შეფასების უწყისები 

მუდმივად. 

 

მუხლი  2.  შეფასების ინსტრუმენტის შემუშავების, დამოწმების, შედეგის დადასტურების წესი.  

1.მომზადება/გადამზადების პროგრამისთვის, სწავლის შედეგის შესაფასებლად, გამოიყენება კოლეჯის 

დირექტორის ინდივიდუალური ადმინისტრაციულ-სამართლებრივი აქტით დამტკიცებული შეფასების 

ინსტრუმენტის ფორმა, რომელსაც ქმნის პროფესიული მასწავლებელი/ინსტრუქტორი.  

2. პროფესიული მასწავლებელი/ინსტრუქტორი შეფასების ინსტრუმენტის შედგენისას ხელმძღვანელობს 

მომზადება/გადამზადების პროგრამით.  

3. პროფესიული მასწავლებელი/ინსტრუქტორი შეფასების ინსტრუმენტს, დამოწმების მიზნით, წარუდგენს 

სასწავლო პროცესისა და სასწავლო საწარმოო პრაქტიკის მენეჯერს არაუგვიანეს სამი დღისა შედეგის 

შეფასების ჩატარებამდე. 

4. არასრულყოფილი სტრუქტურის შემთხვევაში, შეფასების ინსტრუმენტი შესასწორებლად უბრუნდება 

შედეგის  შემმუშავებელს. ინსტრუმენტი უნდა შესწორდეს 1 დღის ვადაში. 

5. სწავლის შედეგის დადასტურება/ვერ დადასტურებას შემფასებელი აღნიშნავს დადასტურების ველში და 

აწერს ხელს. შედეგს აფიქსირებს კოლეჯის დირექტორის ბრძანებით დამტკიცებულ მოდულის შეფასების 

უწყისში. 

6. პროფესიული მასწავლებელი შეფასების შედეგს აცნობს მსმენელს, რასაც მსმენელი ადასტურებს 

ხელისმოწერით. შედეგის ვერ დადასტურების შემთხვევაში მსმენელი ეთანხმება შემფასებლის 

გადაწყვეტილებას და სარგებლობს გამეორებით შეფასებაზე ერთხელ გასვლის უფლებით. ან არ ეთანხმება 

და სარგებლობს გასაჩივრების უფლებით. 

7. საჩივრის დაკმაყოფილების შემთხვევაში მსმენელს ხელმეორედ უტარდება შეფასება. 

 

შეფასების ინსტრუმენტის და შეფასების უწყისის ფორმა თან ახლავს დანართი #1 და დანართი #2 

 

 

 



                                                                    

 

                                                           მუხლი  3.  სერტიფიკატის გაცემა 

       სახელმწიფოს მიერ აღიარებული პროფესიული განათლების  დამადასტურებელი დოკუმენტის- 

სერტიფიკატის გაცემის საფუძველია: 

1. საქართველოს კანონი პროფესიული განათლების შესახებ მუხლი 26. ავტორიზაცია,  ბ პუნქტით  

2. სერტიფიკატის გაცემის პირობა გაწერილია განათლების ხარისხის განვითარების ეროვნული 

ცენტრის რეკომენდაციით „პროგრამის შემუშავების შესახებ“,  მოთხოვნის შესაბამისად 

შექმნილ მომზადების პროგრამის აღწერით  ნაწილში 

3. სერტიფიკატის გაცემის თაობაზე გადაწყვეტილებას იღებს კოლეჯის დირექტორი სასაწავლო 

პროცესისა და სასწავლო საწარმოო პრაქტიკის მენეჯერის მოხსენებითი ბარათის საფუძ-

ველზე. 

 

 


